
IPAK MATOLARINING IQ SPEKTRI TAHLILI VA KIMYOVIY XOSSALARI 

 
АНАЛИЗ ИК-СПЕКТРОВ ШЕЛКОВЫХ ТКАНЕЙ И ИХ ХИМИЧЕСКИЕ СВОЙСТВА 

 
ANALYSIS OF IR SPECTRA OF SILK FABRICS AND THEIR CHEMICAL PROPERTIES 

 
Amirova Toyiraxon Sheraliyevna  

Farg'ona davlat universiteti, Kimyo kafedrasi (PhD), dotsent 
 

T.Sh.Amirov a Ip ak matolarining iq spektri  tah lili  va kimyoviy xo ssalar i 

Annotatsiya 
Har xil turdagi ipaklarning IQ spektrlaridagi 1400–800 sm– 1 oralig‘idagi  yutilishini tahlil qilinsa  1015 sm -1 dagi 

Gli-Gli, 970 sm -1 dagi  Ala-Ala  hamda 998 va 975 sm-1 dagi yutilishlar Ala-Gli bog‘lanishlari uchun belgilanadi. 
Shuningdek, IQ spektri  deformatsion tebranishlari -OH va C-O-C guruhining valent tebranishlari ko‘rindi. Adabiyotlarga 
solishtirildi va taxlil qilindi. 

Аннотация 
Анализируя поглощение различных видов шелка в диапазоне 1400–800 см–1 в ИК-спектрах, Gly-Gly при 

1015 см-1, Ala-Ala при 970 см-1 и поглощения при 998 и 975 см-1 составляют Облигации Ala-Gly определены 
для. Также из деформационных колебаний ИК спектра были видны -ОН и валентные колебания группы С-О-С. 
Литературу сравнивали и анализировали. 

Abstract 
By analyzing the absorption of different types of silk in the range of 1400–800 cm-1 in the IR spectra, Gly-Gly at 

1015 cm-1, Ala-Ala at 970 cm-1 and absorptions at 998 and 975 cm-1 constitute the Ala-Gly bonds determined For. Also, 
from the bending vibrations of the IR spectrum, -OH and stretching vibrations of the C-O-C group were visible. The 
literature was compared and analyzed. 

 
Kalit so‘zlar: IQ spektri, deformatsion tebranishlari (NH2), karbonil guru, valent tebranishlari (CO). 
Ключевые слова: ИК спектр, деформационные колебания (NH2), карбонильная группа, валентные 

колебания (CO). 
Key words: IR spectrum, bending vibrations (NH2), carbonyl group, stretching vibrations (CO). 

 
KIRISH 

Dunyoda ipak ishlab chiqarish yiliga taxminan 1 000 000 tonnani tashkil etadi. Ipakka 
boʼlgan talab esa har yili oʼrtacha 5% ga oshib bormoqda. Аholi sonining koʼpayishi va rivojlangan 
mamlakatlarda tez oʼzgarib turadigan kiyim dizaynlari tufayli moda kiyimlariga boʼlgan talabning 
ortishi bilan ipakka boʼlgan talab yanada ortishi muqarrardir [1]. Ipak ishlab chiqarishni koʼpaytirish 
uchun yuqori mahsuldor tut navlari hamda iqlim sharoitiga va kasalliklarga chidamli ipak qurti av-
lodlari yaratish yoʼlga qoʼyilgan boʼlsada, butun insoniyatni ehtiyojini qondira olmaydi. Shuning 
uchun ipak sanoati chiqindilarini qayta ishlash asosida ekologik toza, zararsiz, tabiiy ipak matolarini 
ishlab chiqish va amaliyotga jalb etish muhim ahamiyat kasb etadi. 

ADABIYOTLAR TAHLILI 
Аdabiyotlarda ta’kidlanishicha, IQ spektri orqali ipak tolalarining molekulyar tuzilishi, 

aminokislotalar tarkibi va bog‘lanish xossalari aniqlanishi mumkin. Olingan ma’lumotlar turli 
manbalardagi ilmiy natijalar bilan solishtirilib, ular orasidagi farqlar va o‘xshashliklar tahlil qilingan. 
Bu tahlillar ipak tolalarining kimyoviy tarkibi va fizik–kimyoviy xossalarini chuqur o‘rganish imkonini 
beradi va kelgusidagi sertifikatlash va sifat nazorati jarayonlariga asos yaratadi. 

MATERIALLAR VA TADQIQOT USULLARI 
Adras matosidan olingan oqsillarning IQ spektrlarini tahlil qilganda, papayadan olingan 

proteinaza kompleksi bilan gidroliz qilish peptid bog‘lanishining parchalanishiga yordam beradi, 
peptid bog‘lanishining aminokarbonil  guruhlarining deformasion tebranishlari tufayli ipak uchun 1 
(Amid 1 tasmasi) 1656.02 sm-1 hamda jun uchun 1569.25 sm-1 da yutilish tasmasining 
intensivligining pasayishi bilan ifodalanadi [2]. Adras matosi uchun tegishli 1656.02 sm-1, 1532.02 

sm-1 va 1244.75 sm-1 dagi yutilishlar tegishli ravishda Amid I, Amid II va Amid III chiziqlariga to‘g‘ri 
keladi. Shuningdek, aminokislotalarning deformasion tebranishlari (-NH2) va karbonil guruhining 
valent tebranishlari (-CO) tufayli ipak uchun 1532.64 va jun uchun 1418.23 sm-1 yutilish chiziqlar 
intensivligining pasayishi namoyon bo‘ladi. Ipak matosi tarkibi asosan oqsil moddadan tashkil 
topgan bo‘lib, 100 % toza ipakdan olingan matoning IQ spektridan oqsillarga xos bo‘lgan 
yutilishlarni ko‘rish mumkin. Bular 3277.47 sm-1 sohada -N-H bog‘iga, 1619.33 sm-1 sohada S=O 
bog‘iga hamda 1510.03 sm-1 sohada amid bog‘iga tegishli yutilishlarni ko‘rish mumkin. Bu natijalar 
adabiyot ma’lumotlariga mos keladi [3]. 

1-rasm. Ipak oqsilining IQ spektri 

Gaz matosining tarkibi asosan oqsil moddadan tashkil topgan bo‘lib matoning IQ spektridan 
oqsillarga xos bo‘lgan yutilishlarni ko‘rish mumkin bo‘lib, bunda toza ipak matosining IQ spektridagi 
mavjud yutilishlardan biroz siljiganligi yaqqol namoyon bo‘ladi [4]. Bular 3275.01 sm-1 (ipak matoda 
3275.01 sm-1) sohada -N-H bog‘iga, 1617.75 sm-1 (ipak matoda 1619.33 sm-1) sohada S=O bog‘iga 
hamda 1516.36 sm-1 (ipak matoda 1510.03sm-1) sohada amid bog‘iga tegishli yutilishlarni ko‘rish 
mumkin. Bu natijalar adabiyot ma’lumotlariga mos keladi. 

 

 
2-rasm. Ipak matoning IQ spektri 

3-rasm. Gaz matosining IQ spektri 

Beqasam matosining tarkibi ham asosan oqsil moddadan tashkil topgan bo‘lib, uning IQ 
spektridan oqsillarga xos yutilishlarni aniqlash mumkin. Shu bilan birga, toza ipak matosining IQ 
spektridagi mavjud yutilishlar biroz siljigan va yutilish intensivliklari kamayganligi kuzatiladi [5]. 
Xususan, 3278.08 sm⁻¹ (ipak matoda 3275.01 sm⁻¹) sohadagi yutilish –N–H bog‘iga, 1617.62 sm⁻¹ 
(ipak matoda 1619.33 sm⁻¹) sohadagi yutilish S–O bog‘iga, shuningdek 1516.35 sm⁻¹ (ipak matoda 
1510.03 sm⁻¹) sohadagi yutilish amid bog‘iga tegishli ekanligi aniqlangan. Ushbu natijalar adabiyot-
larda berilgan ma’lumotlar bilan to‘liq mos ke-
ladi.

 
4-rasm. Beqasam matosining IQ spektri 

Adabiyotlardan ma’lumki, adras matosining tarkibi asosan ipak va paxta tolalaridan tashkil 
topgan. Paxta tolasining tarkibi syellyulozadan tashkil topganligi uchun ipak tolasining IQ spektrida 
kuzatilmaydigan yangi yutilishlarni ko‘rish mumkin [6]. Bular 3286.00 sm-1 sohada -OH bog‘iga, 
1160.92 sm-1 va 1104.88 sm-1 sohalarda piranoza halqasiga tegishli, 1053.73 sm-1 va 1029.57 sm-1 
sohalarda S-O-S ko‘prigiga tegishli bo‘lgan yutilishlarning yaqqol namoyon bo‘lganlini ko‘rish 
mumkin. Bu natijalar adabiyot ma’lumotlariga mos keladi. 

5-rasm. Adras matoning IQ spektri 

 
6-rasm. Atlas matoning IQ spektri 

Adabiyotlardan ma’lumki, atlas matosining tarkibi asosan paxta tolasi, viskoza, poliefir va 
asetat tolalaridan tashkil topgan. Olingan namunada paxta tolasining miqdori ko‘pligi sababli 
matoning IQ spektrida syellyulozaga xos bo‘lgan yutilishlarni ko‘rish mumkin [7]. Bular 3279.37 sm-

1 sohada -OH bog‘iga, 1155.78 sm-1 sohada piranoza halqasiga tegishli, 1016.28 sm-1 sohada S-O-
S ko‘prigiga tegishli bo‘lgan yutilishlarning yaqqol namoyon bo‘lganini ko‘rish mumkin. Bu natijalar 
adabiyot ma’lumotlariga mos keladi. Jun gazlamasining olingan namunasining IQ spektrida 
oqsillarga xos bo‘lgan yutilishlarni ko‘rish mumkin [8]. 

Bular 3291.86 sm-1 sohada - N-H bog‘iga, 2891.36 sm-1 sohada SN2 , 1712.12 sm-1 S=O 
bog‘iga, 1240.65 sm-1 sohada SNH, 1093.27 sm-1 1016.47 sm-1  cohada  C-O-S ga tegishli bo‘lgan 
yutilishlarning yaqqol namoyon bo‘lganlini ko‘rish mumkin. Bu natijalar adabiyot ma’lumotlariga 
mos keladi. Ipak fibroinini  infraqizil spektroskopiya usuli bilan tadqiq qilish natijasida 1660, 1540, 
1235  va 650 sm-1 da yutilish chiziqlari ko‘rinib  mos ravishda 1-amid, 2-amid, 3-amid va 4-amid 
bog‘lariga to‘g‘ri keladi. Tasodifiy o‘ram konformasiyasining xarakteristikasi (amorf) va 1630, 1535, 
1265 va 700 sm-1da paydo bo‘ladigan yutilishlar p-konformasiya (kristall) ko‘rsatadi [9]. 

XULOSA 

 Har xil turdagi ipak namunalarining IQ spektrlarida 1400–800 sm⁻¹ oralig‘idagi yutilish tahlil 
qilindi. Natijalarga ko‘ra, 1015 sm⁻¹ dagi yutilish Gli–Gli, 970 sm⁻¹ dagi yutilish Ala–Ala, shuningdek 
998 va 975 sm⁻¹ dagi yutilishlar Ala–Gli bog‘lanishlariga mos keladi. Bundan tashqari, spektrda –
OH va C–O–C guruhlarining valent deformatsion tebranishlari ham aniq kuzatildi. Olingan 
ma’lumotlar adabiyotlardagi ma’lumotlar bilan solishtirildi va batafsil tahlil qilindi, bu esa ipak 
tolalarining kimyoviy tarkibi va molekulyar tuzilishini aniqlashda muhim natija berdi. 

